
Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj: 006-0-K-06-000 022

Novi Travnik, 30.11.2006. godine

U IME FEDERACIJE BOSNE I HERCEGOVINE!


Kantonalni sud Novi Travnik u vijeću sastavljenom od sudaca Slavko Marić – predsjednik vijeća  te Darmin Avdić i Jasna Šatara – članovi vijeća, uz sudjelovanje zapisničara Bose Zlatunić, u kaznenom predmetu protiv optuženika Marinka Šušnje,   zbog kaznenog djela «teška djela protiv sigurnosti javnog prometa“ iz čl. 336. st. 2. KZ F BiH u svezi sa čl. 332. st. 1.  istog zakona, nakon održanog glavnog pretresa koji je bio javan i na kojem su nazočni bili optuženik i njegova braniteljica odvjetnica Branka Praljak iz Novog Travnika i  zastupnica optužbe kantonalna tužiteljica Kantonalnog tužiteljstva Travnik Jadranka Brenjo po obavljenom vijećanju i glasanju dana 30.11.2006. godine donio je i  javno objavio slijedeću:

P R E S U D U


Optuženi: MARINKO ŠUŠNJA,  sin Drage i majke Sarafine rođ. Komšić, rođen 16.12.1961. godine u Busovači, nastanjen na adresi Kula bb – Busovača, radnik po zanimanju, bez zaposlenja, završio osam razreda osnovne škole, oženjen, otac dvoje djece, po narodnosti Hrvat, državljanin BiH, lošeg imovnog stanja, ne vodi se drugi kazneni postupak,
K R I V     J E
Što je:


Dana 20.07.2004. godine,oko 16,35 sati, na regionalnoj cesti Kaonik-Blažuj upravljajući putničkim motornim vozilom marke „Golf II“ registarskih oznaka 383-A-185, iz pravca Busovače u pravcu Kiseljaka, postupio protivno odredbama članka 19, čl. 33. st. 2. i čl. 183. st. 1. i 2. Zakona o sigurnosti prometa na cestama /“Službene novine SBK/ŽSB“ br. 6/99/, na način što je vozeći pod utjecajem alkohola sa koncentracijom u krvi od 0,95 ‰ u ulici Nikole Šubića Zrinjskog u Busovači kod ugostiteljskog objekta „Salix“, započeo radnju skretanja ulijevo pred taj ugostiteljski objekat a da prethodno nije propustio sva vozila koja su se kretala iz suprotnog pravca zbog čega je u fazi skretanja na lijevoj kolovoznoj traci došlo do kontakta prednjeg desnog dijela njegovog vozila sa prednjim lijevim dijelom iz suprotnog smjera nailazećeg vozila „Zastava 128“ registarskih oznaka 006-K-101 kojim je upravljao oštećeni Almin Delić, od kojeg udara je vozilo „Zastava 128“ pri odbačaju udarilo svojim desnim dijelom u vozilo „Golf“ registarskih oznaka 406-T-818 koje je bilo parkirano ispred ugostiteljskog objekta, pri čemu su putnici u vozilu „Zastava 128“ zadobili povrede i to oštećena Redžiba Delić smrtonosne povrede u vidu traumatskog prsnuća zida grudne aorte u cijelom obimu i visini IV grudnog pršljena i iskrvavljenja u lijevo prsište, od kojih povreda je na licu mjesta umrla, oštećena Fikreta Durmić je zadobila teške tjelesne povrede u vidu prijeloma metakarpalne kosti lijeve šake i traumatsko prekidanje tetive mišića ispružača IV prsta lijevog stopala, oštećeni Fikret Durmić je zadobio teške tjelesne povrede u vidu potresa mozga, prijeloma nosnih kostiju sa pomakom ulomka, prijeloma zuba sjekutića i prijelom obje kosti lijeve podlaktice, a oštećeni Almin Delić je zadobio lake tjelesne povrede,


 dakle, kao sudionik u prometu na putevima nije se pridržavao prometnih propisa i time tako ugrozio javni promet da je doveo u opasnost život ljudi pa je usljed toga nastupila smrt jedne osobe,


čime je  počinio kazneno djelo „teška djela protiv sigurnosti javnog prometa“ iz čl. 336. st. 2. KZ F BiH u svezi sa čl. 332. st. 1.  istog zakona,


pa  ga sud temeljen navedene zakonske odredbe, te uz primjenu odredbi čl. 42, čl. 43. i čl. 49. st. 1. KZ F BiH, kao i uz primjenu odredbe čl. 300. ZKP-a  F BiH, 
O  S  U  Đ  U  J  E
na kaznu zatvora u trajanju od jedne /1/ godine

Temeljem odredbe čl. 77.  KZ F BiH optuženiku se izriče mjera sigurnosti „zabrana upravljanja motornim vozilom B kategorije“ u trajanju od tri mjeseca računajući od dana pravomoćnosti presude, s tim što se vrijeme izvršenja kazne zatvora ne uračunava u vrijeme trajanja izrečene mjere.
Oštećeni se temeljem odredbe čl. 212. st. 3. ZKP-a F BiH sa imovinsko-pravnim zahtjevom upućuju na parnicu.

Troškove kaznenog postupka temeljem odredbe čl. 202. st. 1. ZKP-a F BiH snosi optuženik i visina troškova će biti naknadno određena posebnim rješenjem predsjednika raspravnog vijeća.
Zapisničar                                                          Predsjednik vijeća – sudac

Bosa Zlatunić                                                               Slavko Marić
